
സപ്ലൈ കോഡ് ഭേദഗതി

ചോദ്യം ഉത്തരം

ശ്രീമതി കാനത്തില്‍ ജമീല,
ശ്രീ ജി സ്റ്റീഫന്‍,

ശ്രീ. എ. പ്രഭാകരൻ,
ശ്രീമതി ഒ എസ് അംബിക

ശ്രീ . കെ . കൃഷ്ണൻകുട്ടി
(വൈദ്യുതി വകുപ്പ് മന്ത്രി)

(എ)

സംസ്ഥാനത്ത് കുടില്‍ വ്യവസായങ്ങള്‍ക്ക് ഗാര്‍ഹിക
നിരക്കില്‍ വൈദ്യുതി നല്‍കുന്നതിനുള്ള സപ്ലൈ
കോഡ് ഭേദഗതി നിലവില്‍ വന്നിട്ടുണ്ടോ; ഭേദഗതി
നിലവില്‍ വരുന്നതോടുകൂടി ഈ രംഗത്ത് ഉണ്ടാകുന്ന
നേട്ടം വിലയിരുത്തിയിട്ടുണ്ടോ;

(എ)              സംസ്ഥാനത്ത് കുടിൽ വ്യവസായങ്ങൾക്ക്
ഗാർഹിക താരിഫിൽ വൈദ്യുതി കണക്ഷൻ

നൽകുന്നതിനുള്ള നിര്‍ദ്ദേശം ഉള്‍പ്പെടുന്ന സപ്ലൈ
കോഡിന്റെ കരട് ചട്ടങ്ങൾ സംസ്ഥാന വൈദ്യുതി
റെഗുലേറ്ററി കമ്മീഷൻ പുറപ്പെടുവിച്ചിട്ടുണ്ട്. എന്നാൽ
അന്തിമ ചട്ടങ്ങൾ നിലവിൽ വന്നിട്ടില്ല. ഈ ഭേദഗതി
നിലവിൽ വരുന്നതോടുകൂടി 5 എച്ച്.പി അഥവാ നാല്
കിലോവാട്ട് വരെയുള്ള കുടിൽ വ്യവസായങ്ങൾക്ക്
ഗാർഹിക താരിഫിൽ വൈദ്യുതി ലഭിക്കും. കൂടാതെ
വ്യാവസായിക ലോഡുകൾക്ക് ഗാർഹിക

കണക്ഷനിൽ നിന്ന് വൈദ്യുതി എടുക്കുന്നതിന്

സാധിക്കുന്നു. ഇതുമൂലം 5 എച്ച്.പി അഥവാ നാലു
കിലോവാട്ട് വരെയുള്ള കുടിൽ വ്യവസായങ്ങൾക്ക്
പ്രത്യേക കണക്ഷൻ ആവശ്യമായി വരികയില്ല. 

(ബി)

എന്തെല്ലാം ഭേദഗതികളാണ് സപ്ലൈ കോഡില്‍
നിര്‍ദ്ദേശിച്ചിട്ടുള്ളത്; വിശദാംശം നല്‍കുമോ;

(ബി)         ഒട്ടാകെ 65 ഭേദഗതികളാണ്
നിർദ്ദേശിക്കപ്പെട്ടിട്ടുള്ളത്.

       സപ്ലൈ കോഡ് കരട്‌ ഭേദഗതിയുടെ പകര്‍പ്പ്
നിര്‍ദ്ദേശിച്ചിട്ടുള്ള പ്രധാന മാറ്റങ്ങള്‍ അനുബന്ധം

ആയി ഇതോടൊപ്പം ഉള്ളടക്കം ചെയ്തിട്ടുണ്ട്‌.

(സി)

പ്രസ്തുത ഭേദഗതി സംബന്ധിച്ച് പൊതുജനങ്ങളുടെ
അഭിപ്രായം തേടിയിരുന്നോ; വിശദമാക്കുമോ;

(സി)      സപ്ലൈ കോഡ് ഭേദഗതിയെ സംബന്ധിച്ച്

സംസ്ഥാന വൈദ്യുതി റെഗുലേറ്ററി കമ്മീഷൻ
പൊതുജനങ്ങളുടെ അഭിപ്രായം തേടിയിരുന്നു. 

      കരട്‌ കേരള ഇലക്ട്രിസിറ്റി സപ്ലൈ (അഞ്ചാം

ഭേദഗതി) കോഡ്‌, 2024-ന്റെ പൊതു തെളിവെടുപ്പ്‌
മാര്‍ച്ച്‌ 19, 2024-ന്‌ കമ്മീഷന്റെ കോര്‍ട്ട്‌ ഹാളില്‍ വച്ച്‌
ഹൈബ്രിഡ്‌ മോഡില്‍ നടത്തിയിരുന്നു. ഇതുകൂടാതെ
തപാല്‍ മുഖേനയും ഇ-മെയില്‍ മുഖാന്തരവും ലഭിച്ച
കരടിന്മേലുള്ള നിര്‍ദ്ദേശങ്ങള്‍ മേയ്‌, 2024 വരെ
കമ്മീഷന്‍ സ്വീകരിച്ചിരുന്നു.

(ഡി)

കെ.എസ്.ഇ.ബി.യുമായി ബന്ധപ്പെട്ട എല്ലാത്തരം

സേവനങ്ങളും ഓണ്‍ലൈനാക്കാന്‍ പ്രസ്തുത
ഭേദഗതിയില്‍ വ്യവസ്ഥ ചെയ്തിട്ടുണ്ടോ;
വിശദമാക്കുമോ?

(ഡി)         ഉപഭോക്താക്കള്‍ക്ക്‌ വൈദ്യുതി കണക്ഷന്‍

സംബന്ധമായ വിവിധ സേവനങ്ങള്‍ക്കുള്ള അപേക്ഷ
സമര്‍പ്പിക്കുന്നതിനുള്ള നടപടി ക്രമങ്ങള്‍

ലഘുകരിക്കുന്നതിനൊപ്പം എല്ലാവിധ സേവനങ്ങളും
ഓണ്‍ലൈന്‍ വഴി നിര്‍ബന്ധമാക്കുന്നതിനുമുള്ള

വ്യവസ്ഥകള്‍ കരട്‌ കേരള ഇലക്ട്രിസിറ്റി സപ്ലൈ
(അഞ്ചാം ഭേദഗതി) കോഡ്‌, 2024-ല്‍ (റഗുലേഷന്‍
നമ്പര്‍ 75) ഉള്‍പ്പെടുത്തിയിട്ടുണ്ട്‌.

സെക്ഷൻ ഓഫീസർ

